
Warum mues ig am Morge früeh 
Ufstah zum ga bügle? 
Warum mues ig i ds Tram ystyge 
Wo's doch gar ke Platz für mi het? 
Warum mues mi der Chef aasinge 
We my Uhr chly langsam geit? 
Warum mues i das alles uf mi näh 
I weis es nid, nei i weis es nid, aber 
 

I wott es Plätzli a der Sunne 
Es Bitzli Glück für mi allei 

 
Warum mues si am Morge früe 
Ufstah us eme warme Bett? 
Warum mues si der wyt wyt Wäg gah 
Bis zur Schuel mit em Velo? 
Warum mues si derte Sache lehre 
Wo si doch gar nid interessiere? 
Warum mues si das alles uf sich näh 
Si weis es nid, nei si weis es nid, aber 
 

Si wott es Plätzli a der Sunne 
Es Bitzli Glück für sich elei 
Si wott e gueti Note im Zügnis 
E schöni Zuekunft für sich 

 
Warum mues ig hie jitz da 
Mit dere Band uf dere Büni stah? 
Warum mues i vierzg Jahr später 
Geng no das glyche Liedli singe? 
Warum wott niemer würklech wüsse 
Was ig im Läbe schüsch no bringe? 
Warum mues i das aus uf mi näh 
I weis es nid, nei i weis es würklech nid, aber 
 

I wott es Plätzli a der Sunne 
Es Bitzli Glück für mi elei, nid immer im Schatte stah 
I wott es Plätzli a der Sunne 
Es Bitzli Glück  
Es Bitzli Glück für mi 


